
Google Scholar  

Журнал Google Scholar (Академия) да индексацияланади. 

Кириш 

Дунёнинг глобаллашув жараёнида фуқароларнинг ўзини ўзи бошқариш тизими 

бошқарувнинг энг қуйи босқичи, демократик-ҳуқуқий  давлатнинг ажралмас белгиси 

ҳамда жамиятни ижтимоий бошқаришнинг бир тури сифатида эътироф этилаётган бир 

пайтда, ушбу тизимни тартибга солиб турувчи миллий қонунчиликни 

такомиллаштириш бугунги кун давр талабига айланмоқда. Албатта, “мамлакатимизни 

барқарор ривожлантириш, халқимиз фаровонлигини ошириш, фуқароларимизни ўз 

ҳаётидан рози бўлиб, эртанги кунга қатъий ишонч билан муносиб ҳаёт кечиришини 

таъминлаш бўйича олдимизга қўйган мақсад ва вазифаларни изчил амалга оширишда 

жамиятнинг энг муҳим бўғини ҳисобланган маҳалла институтининг ўрни ва аҳамияти 

тобора ортиб бормоқда” [1;]. 

Кейинги йилларда Ўзбекистон жамиятнинг кўпгина соҳалари ислоҳ қилинди, Хар 

бир босиб ўтилган давр ўзининг ижтимоий-сиёсий, маданий–ҳуқуқий соҳаларда 

ислоҳотларни амалга оширади. Амалга оширилган ислоҳотларнинг туб моҳиятида 

инсон омили ётади. Бу омил жамиятни ривожида асосий фигурани бажаради. Агар 

жамият ислоҳотнин туб негизида инсон омили бўлмас экан. Олиб борилаётган 

ислоҳотлар натжаси нолга тенг ҳисобланади, 

Мамлакатимизда кучли ва адолатли фуқаролик жамиятини қуриш борасида кенг 

қамровли ислоҳотлар амалга оширилмоқда. Ҳаракатлар стратегиясида “халқ билан 

мулоқотнинг самарали механизмларини жорий этиш; жамоатчилик назоратини амалга 

оширишнинг замонавий шаклларини ривожлантириш, ижтимоий шерикликнинг 

самарасини ошириш; фуқаролик жамияти институтларини ривожлантириш, уларнинг 

ижтимоий ва сиёсий фаоллигини ошириш; маҳалла институтининг жамият 

бошқарувидаги ўрни ва фаолияти самарадорлигини ошириш” [2;]. 

Шунингдек  тараққиёт стратегиясини ва янада ривожлантириш масалалари 

юқоридаги муаммо бўйича таклиф ва тавсиялар берилган. 

Адабиётлар таҳлили ва методология 

Хорижлик олимлардан P.Heywood ва А.Smith, S.Cornell ва J.Kalt, A.Astrauskas, 

R.Fazliu, H.Wollmann, R.Aijaz, Chun-Pin Su, Ch.Lu, Kh.Osmanova, A.Sauer кабилар маҳаллий 

ўзини ўзи бошқариш органларининг конституциявий кафолатларини, ушбу тизимда 

коммуналарнинг ўрни, хорижий мамлакатларнинг бу борадаги тажрибасининг қиёсий-

таҳлили, тарихий ва назарий жиҳатлари, ҳуқуқий асосларини илмий таҳлил этганлар. 

Ўзбекистонда юридик шахс сифатида фуқаролар ўзини ўзи бошқариш 

органларининг мақоми билан боғлиқ масалаларнинг муайян жиҳатларига 

Ҳ.Р.Раҳмонқулов, И.Б.Зокиров, О.Оқюлов, М.Ҳ.Раҳмонқулов, Р.Ж.Рўзиев, 

Ш.Н.Рўзиназаров, Ф.Сайфуллаев, М.Б.Усмонов, Т.Умаров, Ф.Ю.Шодманов, Н.Ф.Имомов 

каби ҳуқуқшунос олимларнинг ишларида эътибор қаратилган. Бундан ташқари, давлат 

ва ҳуқуқ назарияси, конституциявий ҳуқуқ, меҳнат ҳуқуқи фанлари йўналишида 

М.Бойдадаев, Ш.И.Жалилов, О.Т.Ҳусанов, Г.Р.Маликова, Г.С.Исмаилова, З.Р.Рўзиев, 

А.Дадашева, Я.Олламов, З.Реймова, М.И.Сувонқулов, А.Тўлаганов ҳамда тарихчи олима 

Г.Б.Умаровалар томонидан фуқаролар ўзини ўзи бошқариш органларининг муайян 

жиҳатлари, хусусан уларнинг тарихий ривожланиши, давлат ва жамият ҳаётида 

қонунийлик ва ҳуқуқ-тартиботни таъминлашдаги роли, фаолиятининг назарий-

ҳуқуқий асослари ва ташкилий-ҳуқуқий муаммолари, маҳаллий давлат ҳокимияти 

органлари билан ҳамкорлиги каби масалалар ўрганилган бўлса, Д.Аҳмедов, М.Усманова, 

Ш.Газиев ҳамда Х.Хусановалар томонидан фуқаролар ўзини ўзи бошқариш 

органларининг ижтимоий ҳимоя фаолияти билан боғлиқ йўналишлар бўйича 

тадқиқотлар олиб борилган. 

Юқорида баён этилганлар фуқаролар ўзини ўзи бошқариш орган-ларининг 

фуқаролик-ҳуқуқий мақомини такомиллаштириш билан боғлиқ назарий ва амалий 

масалалар Ўзбекистон Республикасининг фуқаролик қонунчилиги асосида комплекс 

тадқиқот иши сифатида ўрганилмаганлиги-дан далолат беради. 

Муҳокама 

Маълумки, фуқароларнинг ўзини ўзи бошқаруви аксарият хорижий 

мамлакатларда маҳаллий ўзини ўзи бошқариш деб юритилади. Бу борада юридик 

адабиётларда хорижий мамлакатлар конституциясини ўрганиш шуни кўрсатадики, 

ўзини ўзи бошқариш органининг давлат ҳокимияти органларидан ажратилганлиги 

тўғрисидаги норма бирор бир мамлакат қонунчилигида (Россия Федерациясидан 

ташқари) кузатилмайди, [3;Б.63.]. деган нуқтаи назарлар илгари сурилади. З.Рўзиевнинг 

фикрича, эса маҳаллий ўзини ўзи бошқариш органлари фуқаролик жамияти 

институтларидан бири ҳисобланади. [4;Б.173.]. Аксинча, Г.Маликованинг эътироф 

этишича, ҳаттоки, маҳаллий ўзини ўзи бошқаришнинг Европа Хартиясида ҳам, 

маҳаллий ўзини ўзи бошқариш органлари давлат ҳокимияти органлари тизимига 

кирмайди, деган бирорта жумла йўқ. [5; Б.63.]. 

Ўзбекистонда фуқaрoлaр ўзини ўзи бoшқaришнинг ноёб усули – мaҳaллa 

институти азалдан чинакам миллий қадриятлар, эзгу амаллар маскани бўлган. Меҳр-

оқибат, аҳиллик ва тотувлик, эҳтиёжманд, ёрдамга муҳтож инсонлар ҳолидан хабар 

олиш, етим-есир бошини силаш, тўй-томоша, ҳашар ва маъракаларни кўпчилик билан 

бамаслаҳат ўтказиш, яхши кунда ҳам, ёмон кунда ҳам бирга бўлиш каби халқимизга хос 

урф-одат ва анъаналар маҳалла муҳитида шаклланган. Ушбу ноёб ижтимоий тузилма 

мамлакатимизнинг Президенти Ш.М.Мирзиёев таъкидлаганидек, мустақиллик 

йилларида аҳолига энг яқин ва халқчил тузилмага айланди.[6;] Фуқароларнинг ўзини 

ўзи бошқариш органлари «Кучли давлатдан – кучли фуқаролик жамияти сари» 

концепциясини ҳаётга татбиқ этишда энг муҳим ташкилий-институционал бўғинга 

айланди. [7; Б.61.] 

Фуқароларнинг ўзини ўзи бошқариш муассасалари ва улар фаолиятининг 

кенгайиши эса, бевосита маҳаллаларнинг мавқеини янада кучайтириш билан боғлиқ 

ҳисобланади. Маҳалла аслида бошқа мамлакатларда давлат бошқарувининг энг кичик 

бўғини сифатида фаолиятга эга эамас, фақат Ўзбекистонга хос, давлат билан 

фуқароларни боғлаб турувчи  асосий механизмдир. Унинг фаолияти  жараёнида давлат 

билан фуқаролар ўртасида алоҳида муносабат вужудга келади. Фуқаролик-ҳуқуқий 

жамият барпо этар эканмиз, бунда фақат фуқароларнинг жамият ва давлат ишларидаги 

иштирокини таъминлаш билан чегараланмайди. Бинобарин, ҳар қандай ҳуқуқий 

давлатнинг аъзоларини жамиятнинг тўла қонли аъзоси бўлиш учун имконият 

яратилишини назарда тутади. Бу ўз ичига сиёсий, иқтисодий, маънавий масалаларни 

олиш билан бирга асосан юридик жиҳатдан асосий механизм эканлиги муҳим аҳамиятга 

эгадир. Чунки,  фуқароларнинг ўзини ўзи бошқариш органлари, яъни маҳаллаларнинг 

фуқароларининг давлат ва жамият ҳаётида маълум мавқега эга бўлиш учун асос 

яратади. Бунда эса ҳар бир фуқаронинг, жамиятдаги ўрни ва ҳуқуқий муносабатларда 

иштирокини ижтимоий муҳофаза чораларини кучайтириш учун замин яратади. Шундай 

экан,  фуқароларнингўзини ўзи бошқариш органлари ёки маҳаллаларнинг ваколатлари, 

асосан, аҳолини давлат ва жамият ишларида иштирокини таъминлаш, кам таминланган 

оилаларни ижтимоий ҳимоя қилиш билан чекланиб қолмай, балки, уларнинг муҳим 

вазифаси ҳар бир шахснинг фуқаролик-ҳуқуқий муносабатлрда иштирокида уларнинг 

ҳуқуқий онги ва маданиятини, манавий камолотини ошириш учун, миллатчилик, 

маҳаллийчилик каби салбий жиҳатларни йўқотиш, фуқаролик-ҳуқуқий муносабатларда 

киришишда ҳамма фуқароларнинг тенглигини таъминлаш борасида миллий 

қадриятлар, урф-одатлар, анъанларга, Ватанга, давлатга, бошқа фуқароларнинг 

манфаатига ҳурмат билан қараш руҳида тарбиялашдек муҳим вазифа ҳисобланади. 

Мaҳaллa институти юртимизда азалдан чинакам миллий қадриятлар, эзгу 

амаллар маскани бўлиб келган. Меҳр-оқибат, аҳиллик ва тотувлик, эҳтиёжманд, ёрдамга 

муҳтож инсонлар ҳолидан хабар олиш, етим-есир бошини силаш, тўй-томоша, ҳашар ва 

маъракаларни кўпчилик билан бамаслаҳат ўтказиш, яхши кунда ҳам, ёмон кунда ҳам 

бирга бўлиш каби халқимизга хос урф-одат ва анъаналар маҳалла муҳитида 

шаклланган. Ушбу ноёб ижтимоий тузилма мамлакатимизнинг Президенти 

Ш.М.Мирзиёев таъкидлаганидек, мустақиллик йилларида аҳолига энг яқин ва халқчил 

тузилмага айланди. Фуқароларнинг ўзини ўзи бошқариш органлари «Кучли давлатдан 

– кучли фуқаролик жамияти сари» концепциясини ижтимоий ҳаётга татбиқ этишда энг 

муҳим ташкилий-институционал бўғинга айланди.  

Маълумки, «Фуқароларнинг ўзини ўзи бошқариш органлари тўғриси-да»ги 

Ўзбекистон Республикаси қонунининг [8;Б.96.]3-моддасида фуқароларнинг ўзини ўзи 

бошқариши фуқароларнинг маҳаллий аҳамиятга молик масала-ларни ўз 

манфаатларидан, ривожланишнинг тарихий хусусиятларидан, шунингдек миллий ва 

маънавий қадриятлардан, маҳаллий урф-одатлар ва анъаналардан келиб чиққан ҳолда 

ҳал қилиш борасидаги Ўзбекистон Республикасининг Конституцияси ва қонунлари 

билан кафолатланадиган мустақил фаолият эканлиги белгилаб қўйилган.  

Юқоридаги таърифлардан шуни англаш мумкинки, «фуқароларнинг ўзини ўзи 

бошқариш» тушунчаси демократик қадриятлар билан узвий боғлиқ бўлиб, маҳалла 

институти фуқаролик жамиятининг муҳим бўғини эканлигини амалда исботлаб 

бермоқда. 

Натижалар 

Бугунги кунда эркин ва доимий равишда ўтказиб туриладиган сайловлар орқали 

фуқаролар йиғинлари органларининг шаклланиши демократик қадриятларнинг 

асосини ташкил этади. Бу шундан далолатки, фуқароларнинг ўзини ўзи бошқариш  

органланинг фолиятини самарали ташкиллаштиришда, фуқароларнинг ҳуқуқий 

муносабатларини шакллантиришда сайлов тизимини амалга оширишда фуқароланинг 

ҳуқуқий муносабатларга киришишда муҳим жараён ҳисобланади. 

Демак, маҳалла институтининг ҳақиқатда «халқ оммасини давлат, ҳокимият 

идоралари билан боғлаб турувчи кўприк» вазифасини ўташи, «Кучли давлатдан – кучли 

фуқаролик жамияти сари» концепциясининг амалиётга тўлақонли татбиқ этиш ҳамда 

таъсирчан жамоатчилик назоратини таъминлашдаги ролини ошириш, ҳуқуқ ва 

ваколатларини кенгайтириш, халқнинг чинакам маслакдоши ва кўмакдошига 

айлантириш мақсадида либерализм қоидаларини босқичма-босқич жорий этиш лозим. 

Албатта, либерализмнинг инсон ва жамият учун берадиган имконият-ларини ҳам 

инкор этиб бўлмайди. Хусусан, либерализм меҳнат унумдор-лигини ва ижтимоий 

ҳаётнинг барча жабҳаларида фуқаролар фаоллигини оширишга хизмат қилади [9;Б.46]. 

Бунинг учун немис олими Вильгельм фон Гумбольдтнинг (1767-1835) «Давлат 

фаолияти чегарасини ўрнатиш тажрибаси» номли асарида (1851) таъкидланганидек, 

«давлат инсон учун кўпроқ қулай ҳолатларни вужудга келтириши зарур» [10;Б.627-635.] 

Дарҳақиқат жамиятнинг ривожи ва юксалишида одатда фуқаролик институтларининг 

ўрни беқиёс ҳисобланади.Сабаби бундай жараённи дунёнинг риожланган мамлакатлаи 

босиб ўтган. 

Ҳозирги куннинг энг муҳим муоммоларидан бири, жамоат тартибини сақлашни 

таъминлаш, жиноятчиликка қарши курашдир. Бу нарсани тегишли даражада ҳал 

қилмай туриб, ҳуқуқий давлат қуриб бўлмайди, бозор иқтисоди муносабатини ўрнатиш 

ҳам мумкин эмас. Шунинг учун бу масалага ҳуқуқни муҳофаза қилувчи органлари 

ёндошмоқда, лекин масала шу даражада жиддийки, уни фақат давлат органларига 

таяниб ҳал қилиш мумкин эмас, у ишга кенг жамоатчилик фаол жалб қилиниши керак. 

Бу хусусда ҳам ўзини ўзи бошқариш органлари фаолиятидан кенг фойдаланилади, яъни 

қо нунга асосан улар тегишли органларга жамоат тартибини сақлашда, 

жиноятчиликнинг илдизини қуритишга кўмаклашади 

Шунингдек, раис ўз ҳудудида вояга етмаганларни назоратини ташкил қилар экан, 

ота-онанинг қарамоғисиз қолган болаларни тегишли муассасаларга жойлаштиришга, 

аҳоли оммавий равишда дам оладиган жойларини ташкил қилишга, спорт иншоотлари 

тармоғини ри- вожлантиришга кўмаклашувини бир томондан фуқароларга нисбатан 

кўрсак, иккинчи томондан давлат органларига нисбатан кўрамиз. Ана шу кўмаклашув 

жараёнида махаллий ҳокимият орган лари билан фуқароларнинг ўзини ўзи бошқариш 

органлари ўртасида тегишли муносабатлар вужудга келади. Раис кўпгина ҳолларда, 

қонун ва бошқа юқори давлат орган лари ҳужжатларини ўзи бажаради. Бунга мисол 

,қилиб, ўзини ўзи бошқа риш органларини байрам кунлари ва шонли саналар 

муносабати билан оммавий тадбирларни ташкил қилиш, фуқароларнинг 

мурожаатларини ко риб чиқиши ва бошқаларни айтишимиз мумкин, бу ишларда ҳам 

маҳаллий ҳокимият органлари билан ўзини ўзи бошқариш органи ўртасида муносабат 

вужудга келади. 

Хулоса 

Хулоса қилиб айтганда, фуқароларнинг ўзини ўзи бошқариш органлари 

фаолиятида фуқаролик-ҳуқуқий шартномаларнинг моҳияти ва аҳамиятини оширишга 

хизмат қиладиган ҳуқуқий механизмларни қонунчиликда белгилаш ҳамда амалиётга 

татбиқ этиш истиқболда муҳим иқтисодий восита сифатида маҳалланинг жамиятдаги 

ўрни ва ролини янада кучайтиришга, ушбу ноёб тузилманинг жойларда халқнинг 

маслакдоши ва кўмакдошига айлантиришга хизмат қилади. Ўзини ўзи бошқариш 

органларини ташкил қилишда, шакллантиришда, Ўзбекистоннинг энг катта ютуғи 

ушбу масалани ҳал қилишга миллий анъаналар, қадриятларни тиклаш, аҳолининг туб 

манфаатларига мос келувчи йўлни танлаш нуқтаи назаридан ёндашиш бўлди. Яъни, 

ўзини ўзи бошқаришда асосий таянч (макон) қилиб маҳаллар белгиланди. Ўзбекистон 

маҳаллалари каби кучли, самарали ва таъсирчан восита бошқа мамлакатларда йўқ. У 

узоқ даврлардан ижтимоий ҳаётда беқиёс ўринга эга бўлиб келган. Инсон қалбида Ватан 

туйғусининг шаклланишига, миллий ғурурнинг вужудга келишига, миллатчилик 

иллатларидан ҳоли бўлишга катта таъсир кўрсатган. Маҳаллалардаги муҳит орқали 

жамоат фикрини тўлароқ аниқласа бўлади. Демак, ушбу хислат Ўзбекистонга хос 

хусусиятдир. Бу эса, умум эътироф этилган демократия йўлларига мамлакатимизнинг 

қўшган ҳиссасидир. Ёки бошқача қилиб айтганда, Ўзбекистон демократияни янги 

хислатлар билан бойитмоқда. 

